
Киң, алкын Иделнең сул ягында, текә яр буенда, Кама койган җирдән 30 км түбәнрәк, ерак-ераклардан ап-ак таш хәрабәләр күренеп тора. Борынгы Бөек Болгар шәһәренең (Шәһре Болгарның ) калдыклары ул. Бу шәһәр үз исемен хәзерге татар халкының элгәрләре булган болгар халкы исеменнән ала. Болгарлар 9-14 йөзләрдә Урта Идел буенда һәм Каманың түбән агымында Идел буе Болгар дәүләте дигән илдә яшәгән. Берничә гасыр буена бу дәүләтнең башкаласы Болгар, яки, борынгы рус елъязмалары буенча, Бөек Болгар шәһәре булган. Хәзерге вакытта ул урында Болгар авылы тора. Авыл тирәсендә зур шәһәр җимерекләре бар. Кайчандыр шаулап торган шәһәрнең әле 14 нче гасырда-15 нче гасыр башында төзек булган хәрби ныгытмалары һәм урлары инде ишелеп беткән, чокыр һәм өемнәр генә калган; шулар тирәсендә җимерек биналарның калдыклары, берничә таш корылма күзгә ташлана, аларның күбесен инде туфрак баскан. Борынгы шәһәрдән әнә шундый хәрабәләр генә калган. Тарихның мәңгегә тынып калган мәһабәт бу шаһитларын күргәч, дулкынланмыйча мөмкин түгел. Биш гасыр буена җыела килгәнҗир катламнары һәм ут-янгын көлләре астына шәһәрдәге борынгы тормыш эзләре-мичләре һәм базлары белән агач өй калдыклары, көнкүреш кирәк-яраклары, эш кораллары, һөнәрчеләрнең эш урыннары, төрле калдык-постыклар, урамга түшәлгән ташлар, су үткәргеч торба калдыклары, таш бина нигезләре тагын да күбрәк. Идел буе Болгар дәүләте турында болгар язма документлары сакланмаган. Рус елъязмаларында, гарәп географлары һәм сәяхәтчеләренең әсәрләрендә Идел буе Болгар дәүләтенә һәм аның башкалалары Болгар белән Бүләргә кагылышлы мәгълүматлар ифрат аз. Шуңа күрә борынгы заманда Урта Идел һәм Тбән Кама буйларында яшәгән халыкның күпьяклы политик, социаль һәм экономик тормышы археологик һәм тарихи-архитектур тикшеренүләр юлы белән генә өйрәнелә. Идел буе Болгар дәүләтенең иң зур политик һәм культура үзәкләреннән берсен өйрәнү болгар халкының һәм аның варисы булган Казан татарлары тормыш-яшәешенең төрле якларын аңлата торган бай материал бирә, күрше халыклардан чуваш, мари, удмурт, мордва һәм башкортларның чыгышын һәм тарихын ачыкларга ярдәм итә. Менә шуңа күрә дә Совет хөкүмәте тарафыннан бу шәһәренең хәрабәләрен өйрәнү аеруча зур игътибар бирелә. 1969 елда Болгар шәһәренең бөтен территориясе тарихи-архитектура заповеднигы дип игълан ителде. 

       Җәмигъ мәчете.

Башкаланың үзәк мәчете ХIII гасырының 60 нчы елларында салына башлый. Төньяк төп фасадка гөбәзле портал һәм биек манара килеп ялганган. Бу манара 1841 елда җимерелгән. Мәчетнең штукатурланган таш диварлары дүрт яктан да тышкы контрфорстлар белән ныгытылган булган, алар аркаларының диварлар өстенә басымын киметү өчен хезмәт иткән. Бинаның 2 метрга кадәр тирәнлектәге нигезе имән субайлар сугып тыгызландырылган грунт өстенә салынган. Мәчетнең стеналарын һәм почмакларын стена эченә салып калдырылган имән бүрәнәләр белән ныгытканнар. Гөмбәзле залның кыйбла ягына михраб өчен уем ясалган. Ул ташка чокып эшләнгән матур бизәкләр белән каймалап алынган булган. Идән сайгаклары ком һәм вак таштан әзерләнгән һәм известь измәсе кушылган махсус нигезгә җәелгән. Залның тәрәзәләре, ихтимал, түбәне күтәреп торучы өрлекләр астындагы аркалар белән бер биеклектә булгандыр. Болгар гыйбадәтханәсе буиң әүвәлгә рәвеше белән зур заллы, күп рәтле колоннары,портал уемы һәм симметриясез урнашкан манарасы булган шәрык мәчетләре тибына карый.
“Олы манара” кечерәк өске һәм зур аскы цилиндрлардан торган 24 м лы кәүсәдән гыйбарәт була. Аскы цилиндрның кәүсәсе сигез кырлы түбәнге өлеше аша 5*5 м зурлыктагы дүрткел нигезгә тоташа . Манараның түгәрәк галереялы өске цилиндрик катына әйләнмә баскыч алып менә, аны кечерәк кенә алты тәрәзә яктырткан. “Олы манара” Болгар шәһәрендә әле дә сакланган “Кече манара”га бик охшаш. Аерма тик шунда,”Олы манара” ике тапкыр чамасы биегрәк.
Һәм аның фасадында урта биеклектә ташка уелган гарәпчә язу-Корьән сүрәсе булган.

Үзенең формасы һәм төзелеше ягыннан башта мәчет Бүләр шәһәрлегенең үзәгендә урнашкан Сарай мәченә охшаган булган. Бу мәчет 1973-1974 елларда тикшерелде. 

XIII гасыр азакларында Җәмигъ мәчетенә беренче реконструкция үткәрелә, чөнки бина һәм аның стеналары бик нык җимерелгән була. Яңа стеналарны төелгән таш валчыгы катнаштырып ясалган һәм яхшырак сыйфатлы измә белән салалар, яңа идән җәелә, көнбатыш һәм өлешчә төньяк стеналар буенча 10 өстәмә багана утыртыла.Алар, күрәсең, бу стеналар буендагы антресоль галереясендә күтәреп торганнардыр. Көнчыш һәм көнбатыш фасадларда бизәкләп эшләнгән биш кырлы уемнар ясала. Ихтимал, шушы ук чорда чыдамлы яңа измә куллану аркасында баштагы дүрт кырлы баганаларны нечкәрәк сигез кырлы колонналар белән алмаштыру мөмкинлеге тугандыр.     

  XIV гасыр башында Җәмигъ мәчетенә икенче кат зур реконструкция үткәрелә. Ян як фасадларның түбәнге катында ике ишек һәм дүрт тәрәзә уела, алар исә бинаның конструктив ныклыгын һәм дошман һөҗүменә дучар булган очракта аның ышанычлылыгын кметәләр. Бинаның дүрт почмагында биек манаралар төзүле гыйбадәтханәне дошманнан саклау мөмкинлеген арттырырга мөмкинлег бирә.Алар почмак контрофорслары хезмәтен дә үтиләр.Манараларның ни дәрәҗәдә ышанычлы булуы турында аларның өлешчә сакланып калган нык, таза каркасларына, киртләчләнеп киңәя барган түбәнге өлешләренә карап хөкем йөртергә мөмкин. Урта гасырларда югарыдан төшкән ядрә рикошет ясап читкә китсен өчен манараларны шулай киртләч итеп төзегәннәр. Эчке терәкләрне яңача, ешрак итеп (алты рәттә алтышар сигез кырлы колонна) урнаштыру,өчен кат идән җәю, һәр өч ишек янында эчке тамбурлар төзү, ян як фасадларгы бизәкле куышларны тигезләү, бина тирәсендегә агач каралтыларны һәм зиратны бетерү дә шушы чорга карый булса кирәк. Бу-һөҗүмнән саклану өчен эспланада (буш мәйдан) булдыру һәм янгын чыгу куркыныч киметү өчен бинаны шәһәрдәге агач каралтылардан аеру максаты белән эшләнгән.                                    

    Яхшылап ныгытылган чатырын исәпкә алмаганда да 24 м биеклектәге манарасы булган бу мәчет зур төзек комплексның бер өлешен тәшкил иткәнгар һәм XIII-XIV гасырларда Идел буе Болгар дәүләтенең башкаласындагы төп мәчет булып саналган. Тарихи язмаларга караганда, таштан салынган патша сарае да шушы комплекска кергән. Ләкин аның эзләре табылганы юк. Төзү материалы һәм техник алымнары ягыннан улмәчет Кавказ аръягы охшаш, Кече Азия, Месопотамиядәге корылмаларга охшаш. Стиль үзенчәлекләренең якынлыгы да шуннан килә. Җәмигъ мәчетенең архитектурасында бер үк вакытта Урта Азиягә хас мотивлар да, урындагы табигать-климат һәм төзү шартлары тудыран мотивлар да чагыла. Шуңа күрә Җәмигъ мәчетенең архитектурасы, Болгар шәһәреннең башка биналары кебек үк,стиль ягыннан көнчыгыш архитектурасының төньяк шартларында туган бер тармагын тәшкил итә.

   1964-1967  елларда Җәмигъ мәчетенә хәбәрләре, Казанның махсус фәнни-реставрация производство мастерское көчләре кабелән, сакланган биеклелегендә консервацияләнде һәм өлешчә яңартылды. Бина соңгырак чорларның туфрак катламнарыннан 1,2-2 м. тирәнлеккә-борынгы җир тигезлегенә кадәр чистартылды. Җимерелүдән саклау өчен, бина стеналары реставрация ясап беркадәр биегәйтелде. Борынгы стеналарның өсте, профилактика максатларыннан чыгып, химик эремәләр белән эшкәртелде. Нигез өлешләрендә реставрация үткәргәннән соң, алга таба өйрәнү мөмкин булсын өчен, манараларның икесендә күзәтү уемнары калдырылды, ә иң нык җимерелгән һәм фасад йөзлеге тулысынча диярлек юкка чыккан манара өстенә тимер-бетон түбә корылды. Ул аны явым-төшемнән һәм кояшның эссе нурларыннан саклый.

Моннан тыш, бу түбә манараның биеклеген  калган өч манара белән композицион яктан тигезләп тора. Хәрабәләрнең эчке мәйданында борынгы идән өстенә саклагыч вак таш катламы җәелеп, баганаларның нигезенә археологик казу вакытында табылган таш колонна блокары куелды. Рестовраторлар җыйган бердәнбер багананның башы (капитель) Дәүләт тарих музееннан кайтарылды. Аны археологик экспедицияләрнең берсе Мәскәүгә алып киткән булган. Җәмигъ мәчетенең бизәкле һәм фигуралы берничә блогы Казанда ТАССР Дәүләт музеенда һәм Болгар шәһәрлеге музеенда саклана. Ләкин үткән гасырда хосусый известь заводында Болгар хәрабәләре ташын яндырып известь ясау нәтиҗәсендә бик күп нәрсәләр эзсез югалган. Бу хәл исә бинаны өлешләп реставрацияләү мөмкинлеген шактый киметә. Реставраторлар хәрабәләрдә борынгы стена белән реставрацияләнгән стена арасындагы чикне кызыл кирпеч вагы катнаштырылган известь эремәсе белән билгеләделәр. Шуның аркасында стенадагы чын кыйммәткә ия булган тарихи элементларны аерып күрсәтергә мөмкин булды.

Кызыл пулат.

Иделнең сулъяк итәгендә Җәмигъ мәчете комплексыннан түбәндәрәк, Кызыл пулат җимерекләре күмелгән калкулык бар. Бу-борынгы мунчаның таш-кирпеч калдыклары. Стеналарының эчке ягы кызгылт төскә буялган булуына карап, аны Кызыл пулат дип атаганнар. Кызыл пулат 1938-1940 елларда өйрәнелә башлый. Мунчаның нигезе һәм 1,5-2 м биеклеккә кадәр сакланган аскы ниргәләре казып чыгарыла. Шул елларда алынган планга караганда, бина Кавказ аръягында, Кырымда һәм кайбер башка илләрдәге Көнчыгыш тибында салынган шул заман мунчаларына охшаган. Идән астыннан җылыту системасы, чүлмәк торбалар буенча су кертү һәм канализация системасының төзелеше, биналарның гөмбәзле түшәме, су тутыру өчен ясалган таш чаннар һәм башкалар да мунчаның Көнчыгыш тибында салынганлыгын күрсәтеп тора. Мунчаның дүрт почмагында да 4*4 м зурлыктагы дүрт бүлем булган, һәр стена буенда һәм уртада су чаннары торган, әвернә формасындагы үзәк залы 14*16 м зурлыкта булган. Юыну бүлмәләренә таш утыргычлары булган ике чишенү бүлмәсе, ә икенче яктан салкын су өчен таш цистернасы, кайнар су өчен бакыр казаны, су һәм бүлмәләрне җылыту өчен миче булган озынча бүлмә килеп тоташкан. Биналар (үзәк зал һәм почмактагы дүрт бүлем) ярымцилиндр көймә һәм ярымсферик гөмҗәзләр белән капланган. Казып тикшерү нәтиҗәләре күрсәткәнчә, стеналарның 1,5 м га кадәрге аскы өлеше һәм нигезләре таштан булган. Стенаның өске өлеше, мичләр һәм гөмбәзләр 25*25*4 см чамасы зурлыктагы кирпечтән салынган. Стеналар эчке һәм тышкы яктан кирпеч вагы кушып ясалган известь эремәсе белән штукатурланган. Стеналарның эчке ягы штукатурка өстеннән төрле вакытта ал, зәңгәр, кызыл төсләргә буялган. Идәнгә әйбәтләп таш плиталар җәелгән, аларда суны канализация торбаларына агызу өченулаклар уелган. Плиталар  астында, су үткәрми торган измә катлавыннан түбәндәрәк, җылыту системасы каналлары урнашкан. Таш чаннарга кайнар һәм салкын су стена эчендә калдырылган чүлмәк торбалар буенча килгән. Заманында бу мунча яхшылап таш түшәлгән мәйданда торган. Мәйдан уртасында фонтанлы бассейн булган. Кызыл пулатның археологлар тикшергән хәрабәләре Идел буе болгарларында төзү техникасының югары камиллеккә ирешүен һәм башкала үзәгенең бик әйбәт төзекләндерелгәнлеген күрсәтә. Башка дүрт мунчаның калдыклары Кызыл пулат хәрабәләре кебек күп материал бирми. Ул мунчалардан берсенең эзләре Кызыл пулат астында табылды. Җимерелгән мунча урынында соңрак Кызыл пулат төзелгән. Икенче мунча Кызыл пулаттан көнчыгышта, өченчесекөнбатышта, Меленка елгасының сулъяк ярында, урнашкан. Табылдыклар ягыннан бу мунча иң бае булды. Дүртенче мунча шәһәр читендә, елга аръягының төньяк өлешендә булган һәм, күрәсең, гадирәк халык өчен билгеләнгән. Аның ташка уеп ясалган бизәкләре һәм стена нәкышләре юк. Анда кыйммәтле савыт-саба ватыклары да табылмады. XIV гасырның беренче яртысында төзелгән өч мунча 1361 елда җимертелә. Яңадан ремонтланган Кызыл пулат кына 1431 елда шәһәр туздырылганга кадәр эшләп килә. Аларның безнең көннәргә килеп җиткән калдыкларына карап, су кертү, канализация, җылыту системасының төзелеше һәм бинаның планировкасы Кызыл пулатныкы кебек үк булган дип уйларга мөмкин. Көнчыгышта һәм борынгы Римда мунчалар чисталык өчен генә хезмәт итмичә, үзенә бертөрле клуб хезмәтен дә үтәгәннәр. Монда ял иткәннәр, шашка-шахмат уйнаганнар, тәмле ашлар белән сыйланганнар. Болгар шәһәре мунчалары да шундый булган. Мунча җимерекләре арасында шашкалар,шахмат фигуралары, касә, ваза, чәйнек ватыклары, кайчагында кыйммәтле Кытай, Хорәзм Персия һәм Кавказ савыт-сабаларының ватыклардатабылды.

Грек пулаты.          

    Әрмән колониясендә “Грек пулаты” исемен белән йөртелә торган христиан гыйбадәтханәсенең җимерекләре иң кызыклытарихи истәлек булып санала. Археологлар аның нигез калдыкларын һәм дивар ташларының бер-ике рәтен ачып карадылар. Аның тышкы йөзлек ташлары тигез, пөхтә итеп юнылган, эчке ягындагы ташлары тупасрак эшкертелгән, чөнки алар штукатурка сылау өчен билгеләнгән. Стеналарның ике метр калынлыкта булуы бинаның зур вертикаль басымны күтәрүгә исәпләнгәнлеген күрсәтә. Ярык калдырмыйча тезелгән плиталардан торган идән сакланып калган. 1916 елгы археологик тикшерүләр вакытында идән астында каберләр булуы беленде, ә 1945 елда көнбатыш стена җимерекләре арасында кайчандыр өске катка менә торган баскыч эзләре, буй стеналарның  урта өлешендә ике пар эчке пилястр-аркылы арка дугасының таянчылары табылды. Бина турыпочмаклык рәвешендә, 16* 12, 6 м. зурлыкта, көнбатыштан көнчыгышка таба чак кына сузынкырак булган. Аның көнчыгышка стенасында бер катлы христиан гыбадәтханәләренә хас элемен- мираб чыгынтысы булмаган.
     Архитектура анализы бу бинаның баштарак үлгән кешеләрне искә алу йоласы үтәлә торган әрмән гыйбадәтхәнәләре төренә каранлыгын ачыклыракга мөмкинлек бирде. Аларда гөмбәзле беренче кат төрбә булып хемәт иткән, ә икенче катта якты чиркәү бинасы  булган. Ул яктылык төшә торган биек барабан һәм чатыр түбә белән очланган. Әрмәнстанда мондый чиркәү-төрбәләр XIV гасырда таралган булган.

XVIII гасыр сәяхәтчеләре Грек  пулатын  тасвирлаганда аннан көньяк-көнбатышта кечкенә генә таш чиркәү торганын әйтәләр. Ләкин ул безнең көннәргә кадәр сакланмаг, чөнки XVIII йөздә аны авыл халкы тулысынча сүтеп ташылган.                                             

       Гыйбадәтханәдән көнчыгышка таба христиан каберлеге урнашкан булган. Археологлар бирендә 113 кабер ачып тикшерделәр. Аерым каберләр табылган әйберләр мондагы кешеләрнең мул тормышта яшәгәнлеген күрсәтә. Ефәк, ука яки алтын йөгертелгән көмеш белән чигеп, үсемлек орнаметлары, стильләштерелгән гарәп язуы, җанвар һәм биюче кешеләр сурәте белән бизәкләнгән парча һәм ефәк тукыма кисәкләре бик охшаган. Каберләрдә алтын һәм көмеш алкалар, энҗеле бизәнү әйберләре дә табылды.

      XVIII гасырда гыйбадәтханә янындагы зиратта әрмән телендә язылган кабер ташлары да яткан булган. Әрмән  гыйбадәтханәсе хәрабләрен Петр патша килеп караганнан соң, кабер ташларын җыеп алганнар, язуларын русчага тәрҗемә итеп бастырып чыгарганнар. Кабер ташлары 1321 һәм 1335 елларга карый. Скульптор М. М. Герасимов бу зиратка күмелгән. Күрәсең, Болгар шәһәрендә яшәгән барлык урыннары әрмән колониясендәге зиратта булгандыр.

    Идел буе Болгар дәүләтенең башкаласы янындагы әрмән колониясе Көнчыгыш Европадагы шушы урта гасыр дәүләтенең ныклы һәм киң халыкара элементларе булганлыгы турында сөйли.  

